
MATEMATIK IQTIDORGA EGA O‘QUVCHILARGA XOS GIPOTETIK 

XISLATLAR VA ULARNI ANIQLASH 

Boboyeva Muyassar Norboyevna 

m.n.boboeva@buxdu.uz 

Buxoro davlat universiteti 

ANNOTATSIYA. Ushbu maqolada matematik iqtidorga ega o‘quvchilarga 

xos gipotetik xislatlar va ularni aniqlash yo‘llari haqida fikr yuritiladi. 

 Biz bu tezisda umumiy o‘rta ta’lim maktabi bitiruvchilari orasidan 

matematik iqtidorga ega o‘quvchilarni ajratib olishda muhim ahamiyatga ega 

bo‘lgan hislatlarni aniqlash bilan bog‘liq fikr va ilmiy izlanishlarimiz natijalarini 

bayon etamiz.  

 Iqtidorli o‘quvchilarni ajratib olish uslublarini yaratish uchun biz avvalo, 

iqtidor o‘zi nima, u o‘quvchidagi qanday hislatlarda namoyon bo‘ladi degan 

savollarga javob berishimiz zarur. Bu savolga bugungi kunda to‘la qonli javobning 

o‘zi yo‘q. Aniqroq qilib aytganda iqtidor kategoriyasini ilmiy o‘rganishda 

tajribalar asosida olingangipotetik ta’rif yoki matematik iqtidor tuzilishining 

gipotetik komponentlaridan foydalaniladi. Bizning bu yo‘nalishdagi 

izlanishlarimizning asosiy natijalari tajriba sinov asosida olingan bo‘lib, ayrim 

hollarda nazariy xulosalardan ham foydalanishga to‘g‘ri keldi.  

Turli matematik qobiliyatli o‘quvchilar tomonidan maxsus tanlab olingan 

matematik testlarni yechish jarayonlarini sonli hamda sifatli tahlil qilish matematik 

iqtidor tajriba sinov orqali o‘rganishning asosini tashkil etadi. Tajriba sinov ishlari 

davomida umumiy o‘rta ta’lim maktablarini bitiruvchi sinflari o‘quvchilaridan 

matematik iqtidorni aniqlovchi testlar olindi. Shu jarayonda testlarni yaroqlilik 

darajasi ham aniqlandi va zarurat tug‘ilganda yaroqsizlari almashtirildi. Testlar 

tuzishda albatta matematik iqtidorning biz tomonimizdan aniqlangan gipotetik 

tuzilishidan foydalanildi.  

Matematik iqtidorning gipotetik tuzilishini quyidagi usulda aniqladik. 

Birinchi navbatda bu yo‘nalishdagi ilmiy izlanishlar xulosalaridan foydalanildi. 

[1;2]. 

mailto:m.n.boboeva@buxdu.uz

Shundan so‘ng biz ham V.A. Kruteskiy izidan borib, mulohazalarni 

umumlashtirib, matematik iqtidorning besh guruhdagi hislatlarini tanlab oldik va 

so‘rovnomalar o‘tkazib V.A. Kruteskiy tomonidan taklif qilingan matematik 

iqtidorning gipotetik tuzilishiga muhim qo‘shimchalar kiritildi. Shunday qilib, biz 

matematik iqtidorning quyidagi gipotetik tuzilishiga ega bo’ldik: 

1) Yaxshi xotira, algebraik hisoblash qobiliyati, ya’ni harfli ifodalarni 

shaklini almashtirish, tenglamalar yechishning eng qulay va eng qisqa usullarini 

topish qobiliyati; 

2) Matematik materiallarni umumlashtirish, muhim belgilarni nomuhim 

belgilardan ajrata olish, tashqi ko‘rinishdan turlicha bo’lgan materiallarda 

umumiylikni ko’ra olish qobiliyati; 

3) Sonli va simvolli belgilarni umumlashtirish qobiliyati; 

4) “Teng – teng emas”, “katta – kichik”, “baland – past”, “ustida – tagida”, 

“ungacha – keyin”, “ko‘p – oz”, “uzoq – yaqin”, “bo‘lak – butun” kabi va umuman 

taqqoslash, bahslashishni yoqtirish, ketma – ket, to‘g‘ri taqsimlangan mantiqiy 

fikrlash san’ati; 

5) Obyektni turli qarashlar nuqtai – nazaridan o turli qarashlar nuqtai – 

nazaridanrganish turli burchaklar, obyekt va uning tasviri orasidagi bog‘lanishlarni 

tiklash qobiliyati; 

6) Matematik xotira. Matematikaning o‘ziga xosligidan kelib chiqib 

umumlashtirish, formal tuzilishlar, mantiqiy zanjirlarga asoslangan xotira 

qobiliyati; 

7) O‘zlarining diqqatini asosan obyektning proporsiya, burchak va 

masofalarning o‘lchovi kabi miqdoriy xarakteristikalariga qaratadigan o‘quvchilar; 

8) Mumkin bo‘lgan barcha kombinatsiyalar va manipulyatsiyalarga, 

bo‘laklarga ajratish va bir butun qilib yig‘ish, muhokama jarayonini qisqartirish va 

bir nechta harakatlarni bir harakatga almashtirish, ixcham tizimli fikrlash 

qobiliyati; 

9) Geometriya kursining ta’rif, teoremalari va ularning isbotlarini yaxshi 

o‘zlashtirish, fazoviy tasavvurga ega bo‘lish qobiliyati; 

10) Fikrlash jarayonini teskarilatish, to‘g‘ridan aksincha fikrlashga o‘ta olish 

qobiliyati; 

11) Matematik materialni formallashtirish qobiliyati, mazmundan shaklni 

ajrata olish, xususiy sonli va fazoviy shakllardan abstrakt holatga o‘ta olish, formal 

tuzilish, aloqali tuzilishlarni umumlashtira olish; 

12) Fikrlashdagi moslashuvchanlik, bir aqliy ish faoliyatidan boshqasiga o‘ta 

olish, shablon va trafaretlardan holi.  

Fikrlashning bu xususiyati matematikada ijodiy izlanishlarda muhim.  

